
KOMUNIKADO PA PRENSA

Fecha Account Manager Email Nr. 
20 di febrüari 2014 Jhanirha Anita jhanirha.anita@gobiernu.cw 

MINISTER BALBORDA TA ANUNSIÁ

KAMPAÑA PA TRÁFIKO SIGUR TA KUMINSÁ

Willemstad – Minister Balborda huntu ku Servisio pa Tráfiko i Transporte ta anunsiá e 
komienso di un kampaña tokante tráfiko sigur. E kampaña aki ta konsistí di 5 spòt, kada un 
ku su tópiko. E tópikonan ta trata: bistimentu di faha di seguridat, kore ku velosidat 
demasiado haltu, stür bou di influensia di alkohòl, text bou di stür, i atenshon pa 
motosiklistanan. 

E kampaña aki tin komo meta pa trata na influensia komportashon di usuarionan di nos 
kareteranan. Esaki di tal manera ku lo por mira un bahada den e kantidat di aksidentenan 
ora ku kompará e sifranan di e periodo di e kampaña ku e sifranan di e mesun periodo di e 
añanan anterior. 

Lo pasa spòtnan na diferente medio di komunikashon i tambe lo hasi uso di 
medionan sosial moderno pa kompartí e spòtnan aki ku un i tur. E spòtnan ya ta 
disponibel riba Youtube i tambe riba e página di Facebook di Minister Earl Balborda.
Por buska nan riba Youtube dor di buska e siguiente nòmbernan: No text ora bo ta 
stür, Velosidat Haltu, Faha di Seguridat, No bebe si bo ta stür. 

Nos ta hasi un apelashon na komunidat pa propaganda esaki bou di boso sernan kerí i 
mas importante ta pa kada suidadano ta un ehèmpel den nos tráfiko. Sea e kambio ku bo 
ke mira! 

Pa kualke remarke, sugerensia òf idea, por tuma kontakto ku nos via di email na 
info.vvrp@gobiernu.cw. 

